0626-0627- Concilium Clippiacense - Documenta

Concilia Galliae 511-695 - Concilium Clippiacense a. 626-627
In nomine domini. 

 

Suggerente gloriosissimo atque piissimo domno hlothario rege cum in suburbano parisius in basilicam dominae mariae matris domini, quae in atrium sancti dyonisii martyris sita est, iuxta predium, quod clipiaco dicitur, uenissemus ibi que clementia uestra canonum regulas tractare iussisset hac pro statu ecclesiae, quaeque sunt necessaria disponere precepisset, omnipotenti domino gratiarum multiplices egimus actiones, qui uestrae gloriae talem indedit mentem, ut non minus pro pacem ecclesiae quam pro uestrae felicitatis instantia uigiletis.

 

Vnde non mediogriter gratulamur in domino, quod ea, quae uobis diuinis uocibus nuntiantur, non solum precepta profertis, quin etiam a nobis dicenda preuenitis hac uelut illi dauid et regni imperium gratia prouide gubernantes et ministrationem propheticam adimpletis.

 

Ergo quando nobis uestrae bonitatis gratiam fiduciam contulit suggerendi, supplices speramus, ut eam constitutionis regulam nobis per omnia conseruetis, quam parisius actenus uobis presentibus in uniuersali gallearum et magna synodum iuxta prisca canonum institutionem constitui precepistis.

 

Est nobis ualde gratissimum, ut ea, quae uestro sunt imperio generaliter promulgata atque tantis sacerdotibus sunt edita uel digesta, in omnibus conseruentur.

 

Et quia nonnulla ex his capitola, quae per diuersos canonum scripsimus libros, in unum corpus collecta congessimus, huic predictae constitutioni iudicamus adnectendam, obsecramus obnexe, ut, quae uestrae examinis libra ex his prophetauerit et predictis regulis elegerit esse subdenda, auctoritatis uestrae oraculo confirmentur perpetua domino presole adstipulationem mansura.

 

Episcopus, presbyter uel diaconus usuras a debitoribus exigens aut desinat aut certe damnetur.

 

Nam neque centissima exigant aut turpia lucra requirant; sexcuplum uel decoplum exigere prohibemus omnibus christianis.

 

Clerici quod etiam sine precaturiis qualibet diuturnitate temporis de ecclesiae remunerationem possiderint, in ius proprietarium prescriptionem temporis non uocetur, dummodo pateat rem ecclesiae fuisse, ne uideantur etiam episcopi administrationis prolixe aut precaturias, cum ordinati sint, facere debuisse aut diu tentas ecclesiae facultates proprietati suae posse transcribi.

 

Se clerici reuellionis ausu sacramentis se aut scriptura coniuratione constrinxerint atque insidias episcopo suo aut contra se calleda allegatione confecerint, cum etiam saecularibus sit legibus omnino prohibitum, si admoniti emendare contempserint, gradu proprio omnino priuentur, sic tamen ut, si quas etiam causas se contra episcopo suo aut inter se habuerunt, proxima synodo requirantur.

 

Edictum uel capitula canonum, quod parisius in generali illa synodo in basilica domni petri constitutum est et a gloriosissimo domno hlothario rege firmatum, sub omni firmitatem censuemus custodire.

 

Et quando deo iubente fides catholica iam ubique in galleis perseuerat, si qui tamen bonosiaci aut occulte heretici esse suspicantur, a pastoribus ecclesiae sollicite requirantur et, ubicumque inuenti fuerint, ad fidem catholicam domino presole reuocentur, ne per errorem paucorum uitium, quod absit, mentibus supplicibus inprematur.

 

Episcopus non temere quemquam excommunicare debet; nam excommonicatus si se existimat iniuste damnatum, in proxima synodo habeat licentiam reclamandi et, si iniuste damnatus fuerit, absoluatur, sin autem iuste, inpositae paenitentiae tempus exsoluat.

 

Si iudex cuiuslibet ordinis publicis actionibus inclinare presumpserit aut pro quibuslibet causis absque conscientia et permissum episcopi distringere aut calumniis uel iniuriis affici presumpserit, a communione priuetur, sic tamen ut episcopus de reputatis conditionibus clericorum neglegentias emendare non tardet.

 

Hi uero, quos puplicus census expectat, sine permissu principis uel iudicis se ad religione sociare non audeant.

 

Si quis fugitiuum ab ecclesia absque sacramento quacumque occansione substraxerit, a communione priuetur.

 

Nam seruus accepto sacramento dominis propriis ab ecclesia produci licet.

 

Si quis ius sacramenti prestitum temerauerit, communione priuetur.

 

Nam hoc in ecclesia fugientibus est iurandum, quod de uita, tormento et truncatione securi exeant.

 

Aliter se quis de ecclesia abstraxerit, communione priuetur, quod etiam in antiquis canonibus est preceptum.

 

Ille uero qui sancte ecclesiae beneficio liberatur a morte, non prius egrediendi accipiat libertatem, quam paenitentiam se pro scelere peccatorum agere promittat.

 

De incestis coniunctionibus.

 

Si quis infra prescriptum canone gradum incestuoso ordine cum his personis, quibus a diuinis regulis prohibitum est, coniunx est, usquequo paenitentiam sequestratione testentur, utrique communione priuentur et neque in palatio habere militiam neque in forum agendarum causarum licentiam non habebunt.

 

Nam quomodo predicti se incestuose coniuncxerint, episcopi seu presbyteri, in quorum diocisi uel pago actum fuerit, regi uel iudicibus scelus perpetratum adnuntient, ut, cum ipsis denuntiatum fuerit, se ab eorum communione aut cohabitatione sequestrent.

 

Res autem eorum ad proprios parentes usque ad sequestratione perueniant sub ea conditione, ut, antequam segregentur, per nullum ingenium neque per parentes neque per emtionem neque per auctoritatem regiam ad proprias perueniant facultates, nisi prefatum scelus sequestrationis separatione et paenitentia feriatur.

 

Si quis homicidium sponte comiserit et non uiolenter resistens, sed uim faciens interficerit, cum isto penitus non communicandum, sic tamen ut, si paenitentiam egerit, in exitum ei communionis uiaticum non negetur.

 

Clerici uel saeculares qui oblationes parentum aut donatas aut testamento relictas retenere presumpserint aut id, quod ipsi donauerunt, ecclesiae aut monasteriis crediderunt auferendum, sicut synodus sancta constituit, uelut negatores pauperum, quousque reddant, ab ecclesiis excludantur.

 

Christiani iudaeis et gentilibus non uendantur.

 

Nam si quis christianorum necessitate cogente mancipia sua christiana elegerit uenundanda, non aliis nisi tanto christianis expendat.

 

Nam si paganis aut iudaeis uendiderint, communione priuentur et emptio careat firmitatem.

Iudaei uero si christiana mancipia ad iudaismum uocare presumserint aut grauibus tormentis adflixerint, ipsa mancipia fisci ditionibus reformentur.

 

Qui tamen iudaei ad nullas actiones puplicas admittantur.

 

Iudaeorum uero conuiuia penitus refutanda.

 

Si quis clericus de ciuitate sua aut prouincia ad alias uoluerit prouincias aut alias pergere ciuitates, pontificis sui epistolis commendetur, quia, si sine epistolis profectus fuerit manifestis, nullo modo recipiatur.

 

Casellas uero aut mancipiola ecclesiae episcopi, sicut prisca canonum precepit auctoritas, uel quascumque res ad ius ecclesiae pertinentes neque uendere neque per quoscumque contractus, unde pauperes uiuunt, post mortem alienare presumant.

 

Conperimus ita a christianis auguria obseruari, ut simili paganorum scelere conparetur.

 

Sunt etiam nonnulli, qui cum paganis comedunt cibos; sed hos benigne placuit admonitione suaderi, ut ab erroribus pristinis reuocentur.

 

Quod si neglexerint et idolatriis uel immolantibus se miscuerint, paenitentiae tempus exsoluant.

 

Vt serui et uilis persone ad accusationem non admittantur.

 

Qui personam susceperit accusantem, cum unum crimen non adprobauerit, ad alium accusando non permittatur.

 

Si quis in quolibet gradu uel cingulo constitutus aut potestate suffultus decedente episcopo res cuiuslibet conditionis in domus uel agros ecclesiae positas ante reserationem testamenti uel audientiam ausus fuerit occupare uel repagola effringere ecclesiae et supellectilem infra domus ecclesiae positam contingere uel scrutare presumpserit, a communionem abdicitur.

 

Si quis ingenuum aut libertum ad seruitium inclinare uoluerit et fortasse iam fecit et commonetus ab episcopo se de inquietudinem eius reuocare neglexerit aut emendare noluerit, tamquam calumniae reum placuit sequestrari.

 

Clerici cuiuslibet ordinis neque pro propriis neque pro ecclesiasticis causis aliter non debeant in foro nec causas dicere audeant, nisi quas cum permisso et consilio episcopi eis fuerit omnino permissum.

 

Vt in parrociis nullus laicorum archipresbyter preponatus, sed, qui senior in ipsa parrocia esse debet, clericus ordinetur.

 

Pontificis uero, quibus in summo sacerdotio constitutis ab extraneis dumtaxat aliquid aut cum ecclesia aut sequestratim aut dimittitur aut donatur, quia ille, qui donat, pro remedium animae suae, non pro quommoda sacerdotis probatur offerre, non quasi suum proprium, sed quasi dimissum ecclesiae inter facultates ecclesiae conpotabunt, quia iustum est, ut, sicut sacerdotus habet, quod ecclesiae dimissum est, ita ecclesia habeat, quod reliquid sacerdus.

 

Sane quicquid per fideicommissum aut sacerdotis nomini aut ecclesiae fortasse dimittitur cuicumque alii postmodum futurum, id inter facultates suas ecclesia conpotare aut retemtare non poterit.

 

Si quis episcopus res, quae ab alia ecclesia presentialiter possidentur, quocumque ingenium aut callida cupiditate peruaserit et sine audientia presumpserit usurpare hac suis uel ecclesiae suae ditionibus reuocare, diu communione priuatus ut negator pauperum, ab officium deponatur.

 

Si quis episcopus, excepto si euenerit ardua necessitas pro redemtione captiuorum, ministeria sancta frangere pro qualemcumque conditione presumpserit, biennio ab officio cessauit ecclesiae.

 

Viduas, quae se deo consecrare petierint, uel puellas domino consecratas nullus neque per auctoritatem regiam neque per quacumque potestate suffultus aut propria temeritate rapere uel trahere audeat quod si utrique consenserint, communione priuentur.

 

Iudices qui super auctoritatem et edicto dominico canonum statuta contemnunt uel edictum illum dominico, qui parisius factum est, uiolant, si admoniti emendare contemserint, placuit eos communione priuare.

 

Vt decedente episcopo in loco eius non alius subrogetur nisi loci illius indegena, quem uniuersalis totius populi elegerit uotus hac conprouincialium uoluntas adsenserit.

 

Aliter qui presumpserit, abiciatur a sede, quam inuasit potius quam accipit.

 

Ordinatores autem ab officio administrationis suae sedis cessare decernimus.

 

Ex ciuitate lugduno treticus episcopus.

 

Ex ciuitate biturecas sulpicius episcopus.

 

Ex ciuitate vienna landolenus episcopus.

 

Ex ciuitate senonus mederius episcopus.

 

Ex ciuitate toronus medigisilus episcopus.

 

Ex ciuitate remus sonnacius episcopus.

 

Ex ciuitate elosa senotus episcopus.

Ex ciuitate aginno asodoaldus episcopus.

 

Ex ciuitate visontione donans episcopus.

 

Ex ciuitate lauduno hainoaldus episcopus.

 

Ex ciuitate treuerus anastasius episcopus.

 

Ex ciuitate boiocas regnoberthus episcopus.

 

Ex ciuitate cennomannis haidoindus episcopus.

 

Ex ciuitate andecauis magnobodus episcopus.

 

Ex ciuitate namnetis leobardus episcopus.

 

Ex ciuitate rotenus verus episcopus.

 

Ex ciuitate arternus cesarius episcopus.

 

Ex ciuitate gabalus agricula episcopus.

 

Ex ciuitate cadurcus rusticus episcopus.

 

Ex ciuitate auscius audericus episcopus.

 

Ex ciuitate carnodas berhtigisilus episcopus.

 

Ex ciuitate altisiodoro balladius episcopus.

 

Ex ciuitate neuerno raurecus episcopus.

 

Ex ciuitate egulisma nammacius episcopus.

 

Ex ciuitate abrincatis hidoaldus episcopus.

 

Ex ciuitate catalaunis felix episcopus.

 

Ex ciuitate parisius leodoberthus episcopus.

 

Ex ciuitate sanctonis leoncius episcopus.

 

Ex ciuitate austituno babo episcopus.

 

Ex ciuitate tolosa vuilligisilus episcopus.

 

Ex ciuitate pectauis iohannis episcopus.

 

Ex ciuitate nouiomago aigahardus episcopus.

 

Ex ciuitate meldus gundoaldus episcopus.

 

Ex ciuitate sessionis ansaricus episcopus.

 

Ex ciuitate viridono godo episcopus.

 

Ex ciuitate siluanectis aigomaris episcopus.

 

Ex ciuitate albie constantius episcopus.

Ex ciuitate mettis arnulfus episcopus.

 

Ex ciuitate colonia honoberhtus episcopus.

 

Ex ciuitate lingonis modoaldus episcopus.

 

Ex ciuitate aurilianus audo abbas.

 

Ex ciuitate burdegala samuhel diaconus.

 

Factum concilium sub die v kal. octobris, anno xliii regis domni nostri hlothari deo propitio regi. Amen.

